ԱՄՓՈՓԱԹԵՐԹ
«ՍՊԱՆԴԱՆՈՑՆԵՐԻ ԿՈՂՄԻՑ ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՄԹԵՐՈՒՄՆԵՐԻ (ԳՆՈՒՄՆԵՐԻ) ՆՊԱՏԱԿՈՎ ՏՐԱՄԱԴՐՎՈՂ ՎԱՐԿԵՐԻ ՇՐՋԱՆԱԿՆԵՐՈՒՄ ԲՅՈՒՋԵՏԱՅԻՆ ԵՐԱՇԽԻՔՆԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Սննդամթերքի անվտանգության տեսչական մարմին
	23.02.2023թ.

	
	/06.1/2/2553-2023

	        Հայտնում ենք, որ «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ լրացումներ կատարելու մասին» և «Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայաստանի Հանրապետության կառավարության որոշման նախագծերի վերաբերյալ առաջարկություններ չկան:
	Ընդունվել է


	[bookmark: _Hlk123287180]ՀՀ տարածքային կառավարման և ենթակառուցվածքների նախարարություն
	01.03.2023թ.

	
	ԳՍ/15.3/5912-2023

	«Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1) Նախագծի նախաբանում անհրաժեշտ է հստակեցնել, թե «Հայաստանի Հանրապետության բյուջետային համակարգի մասին» օրենքի 11-րդ հոդվածի որ մասին է արվում հղումը, քանի որ նշված հոդվածը որևէ լիազորող նորմ չի պարունակում: Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Սահմանադրության պահանջով լիազորող նորմերը պետք է համապատասխանեն իրավական որոշակիության սկզբունքին: Իրավական որոշակիության սկզբունքը պահանջում է, որ լիազորող նորմը ձևակերպվի այն աստիճանի հստակությամբ, որ միանգամայն պարզ և հասկանալի լինի ակտն ընդունող մարմնի իրավասության շրջանակը (ինչ հարցեր պետք է կարգավորի, ինչ սահմաններում և ինչ ծավալով):
2) «Հայաստանի Հանրապետության բյուջետային համակարգի մասին» Հայաստանի Հանրապետության օրենքի» նախադասությունից անհրաժեշտ է հանել «Հայաստանի Հանրապետության» բառերը, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը:
3) Նախագծի 3-րդ կետն անհրաժեշտ է խմբագրել՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջները: Ինչպես նաև առաջարկում ենք լրացնել «գործում է մինչև 2023 թվականի դեկտեմբերի 30-ը» բառերը:
	





Մասամբ է ընդունվել
Նախագծի նախաբանը լրացվել է «Հայաստանի Հանրապետության բյուջետային համակարգի մասին» օրենքի 11-րդ հոդվածի 3-րդ մասով, համաձայն որի բյուջետային երաշխավորագրերի տրամադրման կարգը սահմանում է կառավարությունը` «Հայաստանի Հանրապետության բյուջետային համակարգի մասին» օրենքին համապատասխան:












Ընդունվել է




Ընդունվել է

	[bookmark: _Hlk123288294]ՀՀ արդարադատության նախարարություն
	06.03.2023թ.

	
	/27.2/11015-2023

	«Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայատանի Հանրապետության կառավարության որոշման նախագծի 1-ին կետով հաստատված հավելվածի 2-րդ կետի ենթակետերի համարակալումն անհրաժեշտ է վերանայել, մասնավորապես դրանում առկա է երկու հատ 4-րդ ենթակետ, իսկ նույն հավելվածի 21-րդ կետի ենթակետերն անհրաժեշտ է համարակալել արաբական թվանշաններով՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	Ընդունվել է

	ՀՀ ֆինանսների նախարարություն
	14.03.2023թ.

	
	   01/11-4/4317-2023

	       Ինչ վերաբերում է Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին ՀՀ կառավարության որոշման նախագծին, ապա հայտնում ենք, նախագծի հիմնավորման  մեջ ներկայացված է, որ սպանդանոցների մոտ 17% է հանդիսանալու տվյալ ծրագրի շահառու և հաշվարկներն իրականացվել են ըստ այդ քանակի, սակայն հստակեցման անհրաժեշտություն կա, թե արդյոք հենց այդ քանակությամբ տնտեսավարողներն են հայտնել ծրագրից օգտվելու նախնական համաձայնություն: Նախագծի հիմնավորման մեջ նշվում է, որ շահառուներին բյուջետային երաշխիքի պարտադիր պայման է՝ ծրագրի շրջանակում ձեռք բերվող գյուղատնտեսական կենդանիների համարակալված լինելը և գյուղատնտեսական կենդանիների գնման գործընթացից հետո դրանց ապահովագրումը, սակայն նախագծում դրա վերաբերյալ որևէ հիշատակում չկա:

	Ընդունվել է

	Կենտրոնական բանկ
	31․05.2023թ.

	
	15.1-07/165-23

	Ուսումնասիրելով «Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) Հայաստանի Հանրապետության Կենտրոնական բանկը հայտնում է հետևյալը․
	Տեղեկացնում ենք, որ այս պահին ապահովագրական շուկայում առկա չեն նմանատիպ ապահովագրատեսակներ և քանի որ Նախագիծը չի պարունակում ապահովագրական պայմանների վերաբերյալ հստակ ստանդարտներ (ապահովագրման ենթակա ռիսկեր, չհատուցվող գումարի չափ և այլն), Նախագծի կյանքի կոչվելուց հետո ապահովագրական ընկերությունների կողմից կմշակվեն և կառաջարկվեն տարաբնույթ ապահովագրական պրոդուկտներ, որոնք կտարբերվեն միմյանցից իրենց պայմաններով: Հետևաբար, եթե Նախագծի շրջանակներում նախատեսվում է ապահովագրական շուկայում ունենալ ավելի միանման ապահովագրական պրոդուկտներ, ապա Նախագծով առնվազն անհրաժեշտ է սահմանել նաև ապահովագրական պայմանների վերաբերյալ նվազագույն ստանդարտներ:
Միևնույն ժամանակ տեղեկացնում ենք, որ Նախագծի ուժի մեջ մտնելու համար անհրաժեշտ կլինի նախատեսել որոշակի անցումային ժամանակահատված՝ ապահովագրական ընկերությունների կողմից պրոդուկտի մշակման և առաջարկների ներկայացման համար:
	Մասամբ է ընդունվել
Էկոնոմիկայի նախարարության կողմից կազմակերպվել են քննարկումներ, որոնց համատեղ մասնակցել են սպանդանոցային գործունեություն իրականացնող տնտեսավարողները և ապահովագրական ընկերությունների ներկայացուցիչները («ԼԻԳԱ ԻՆՇՈՒՐԱՆՍ» ՓԲԸ, «ՍԻԼ ԻՆՇՈՒՐԱՆՍ» ՓԲԸ, «ԻՆԳՈ ԱՐՄԵՆԻԱ» ՓԲԸ, «ՌԵՍՈ ԻՆՇՈՒՐԱՆՍ» ՓԲԸ, «ՆԱԻՐԻ ԻՆՇՈՒՐԱՆՍ» ՍՊԸ)։ Քննարկումների ժամանակ ապահովագրական ընկերությունները պատրաստակամություն են հայտնել նախագծի շրջանակում իրականացնել ապահովագրություն։
Միաժամանակ, նախագիծը կարծիքի է ներկայացվել ապահովագրական ընկերություններին («ԼԻԳԱ ԻՆՇՈՒՐԱՆՍ» ՓԲԸ, «ՍԻԼ ԻՆՇՈՒՐԱՆՍ» ՓԲԸ, «ԻՆԳՈ ԱՐՄԵՆԻԱ» ՓԲԸ, «ՆԱԻՐԻ ԻՆՇՈՒՐԱՆՍ» ՍՊԸ, «ԳՅՈՒՂԱՏՆՏԵՍՈՒԹՅՈՒՆԸ ԱՊԱՀՈՎԱԳՐՈՂՆԵՐԻ ԱԶԳԱՅԻՆ ԳՈՐԾԱԿԱԼՈՒԹՅՈՒՆ» ՀԿ), որոնց հիմնական դիտարկումները արտացոլվել են նախագծում։ Ապահովագրական պայմանների վերաբերյալ նախագծում մանրամասն անդրադարձ չի կատարվել, քանի որ նախագիծը վերաբերում է բյուջետային երաշխիքի տրամադրմանը, որտեղ կենդանիների ապահովագրությունը պարտադիր պայմաններից մեկն է, ընդ որում՝ նախագծում սահմանված են նվազագույն չափորոշիչներ՝ ապահովագրական ռիսկերը և ապահովագրված պատահարների հետևանքով ապահովագրական հատուցումը ծածկող դեպքերը։ Ապահովագրական պայմանները առավել մանրամասն կսահմանվեն ապահովագրական ընկերությունների ներքին կանոնակարգերով և կարտացոլվեն ապահովագրության պայմանագրում։
Ինչ վերաբերում է ապահովագրական ընկերությունների կողմից առաջարկվող պրոդուկտների հնարավոր տարաբնույթ լինելուն և պայմանների տարբերությանը, ապա գտնում ենք, որ շուկայում բավարար մրցակցության պայմաններում առաջարկվող պրոդուկները չեն կարող միմյանցից էականորեն տարբերվել։ 
Նախագծով անցումային ժամանակահատվածի նախատեսման անհրաժեշտությունը բացակայում է, հաշվի առնելով այն, որ շուկայի պահանջարկի առկայության պայմաններում ապահովագրական ընկերությունները կառաջարկեն մրցունակ պրոդուկներ, միաժամանակ ապահովագրական ընկերությունները տեղյակ են նախագծի բովանդակությանը և նախագծի քննարկման շրջանակում ներկայացրել են պրոդուկտի պայմանների վերաբերյալ իրենց մոտեցումները։ 

	 Կառավարության նիստի օրակարգում կներառվի սույն կոմիտեի 27-րդ հարցի հետ զուգահեռ (փոխկապակցված հարց է)։
	Ընդունվել է





